SAN MATIYUM
JISUKRISTUPA BIDAMBAQ

ISKIBRIRQAN

¢Pitag karqan San Matiyuqa? San
Matiyugam Jisukristupa dusi apustulninmanda
sugnin karqan. Payllam Libipis shutiq.
Paygam Jisukristupi manaraq Kkriyishpaqa,
rrumanukunapaq kuntribusyunda kubrakuq
kargan. Chaymandaqgam Jisukristu qayaptin:
“Shamuy nogawan purinanchiq” niptinga,
Matiyuqa trabajunda dijashpa, Jisuswanna
tukuy diya puriq mas di kimsa watasta. Chaymi
kikin nawinwan rikashpa, ancha allita yach'ashpa
Jisukristu tukuy ima rurashqanda, kay libruta
iskibrirqan. Masta yach'ananchiq Matiyupagq,
liyishunllapa: Matiyu 9.9-13; Markus 2.13-17;
Lukas 5.27-32.

¢Pikunapagmi iskibrirqan kay librutaqa?
Kay librutagam masta iskibrirqan isrraylinuku-
napag.

¢Imaraykum iskibrirqan kay librutaqa? Unay
tyimpupim, Matiyu manaraq nasiptin, Dyusqa
isrraylinukunata ufrisishqa karqan, Akrashgan
Washadurta paykunaman kach'amunambag.
Chay @ Washadurpagmi  Dyuspaq achka
rimagkunapis chay Unay  Tistamintupi
iskibrishqallapa karqan. Piru Jisukristugam
achka tyimpumandaraq nasirqanga. Chaymi
Matiyuga ancha munarqan yumbay isrraylinu
masinguna intyindinambaq: Jisukristugam

chay ufrisiwashqanchiq Akrashqgan Washadur.

Payqgam Dyuspa Churin, nishpa.
¢Imapagmikaylibruqa yach'achiwanchiqllapa?

Kay librum  yach'achiwanchiq  Jisukris-

tupa bidambagq, nasishqanmandapacha
kawsamushgangaman.
Mt 1.1-2.23 niwanchiqllapa, Jisukristu
nasishqambag.

Mt 3.1-4.11 niwanchiq, Jwan Shutichikuq
Jisukristuta shutichishqambaq, dyablu
Jisusta tyintayta munashgambag.

Mt 4.12-18.35 niwanchiq, Jisukristu prubinsya
Galiliyapi yach'achikushqambaq, milagruku-
nata chay prubinsyapi rurashqgambag.

Mt 19.1-20.16 niwanchiq, Jisukristu prubinsya
Judiyapi yach'achikushqambag.

Mt 20.17-21.11 niwanchiq, Jisukristu Jirusalin-
man rigshina fiambi yach'achikushqambaq,
milagrukunata rurashqambag.

Mt 21.12-25.46 niwanchiq, Jisukristu Jirusal-
imbi rurashqgambagq, yach'achikushqgambag.

Mt  26.1-28.20  niwanchiq, Jisukristu
padisishpa, wafiushpa kawsamushgambag,
yach'akugningunaman rishpa, Kkayshina

kamachishqambaq: “Riyllapa  tukuy
munduman nogapaq yach'achikug”
nishqgambag.

Kayshinam karqan Jisukristupa unay agwilun-
guna

(Lk 3.23-38)

1 Jisukristugam unay Abrajamba, unay
gubyirnu  Dabidpa karu  willkanmanda

nasirqan. Kaypim iskibrini Jisuspa chay unay

agwilungunapa shutingunata:

2 Chay agwilun Abrajamba churinmi Isak
shutirgan.

Isakpa churingam Jakubu.

Jakubupa churingunagam Juda masangunawan
karqan.

3Chay Judagam ishkay churiyuq kargan. Suggam
shutirqan Faris. Sugqam shutirqan Sari.
Chay runakunapa mamangam shutirgan

Tamar. . .
Chay Farispa churinqam Isrum shutirqan.

Isrumba churinqam Aran;

4 Aramba churingqam Aminadab;

Aminadabpa churinqam Nasun;

Nasumba churinqam Salmun;

5> chay Salmumba churingam Bus; Buspa ma-
manmi shutiq Rrab.

Chay Buspa churingam Ubid;

Ubidpa mamanmi shutiq Rrut.

Chay Ubidpa churinqam Isayi.

6 Isayipa churinqam kargan chay unay gubyirnu

Dabid.
Chay Dabidmi alma Uriyaspa warmin biyudapi

churiyuq kargan. Chay churinqam karqgan
chay gubyirnu Salumun.

7Salumumba churingam Rrubun;

Rrubumba churingam Abiyas;

Abiyaspa churingam Asa;

8 Asapa churingam Jusafat;

Jusafatpa churingqam Jur;

Jurpa churinqgam Usiyas;

9 Usiyaspa churingam Jutan;

Jutamba churingam Akas;

Akaspa churingam Isikiyas;

10Tsikiyaspa churinqam Manasis;

Manasispa churinqam Amun;

Amumba churingam Jusiyas.

11 Chay Jusiyasqam churiyug kargan
isrraylinukunata prisushpa, Babilufia
nasyunman apashqganllapa tyimpupi.
Chaqa chay tyimpupim churin Jikuniyas
yumbay masangunawan nasirqan.

12 Chaymandaqam chay Jikuniyas Babilufiamanda
Isrrayilman  kutimushqan  tyimpupi
nasirqan churin Salatyil shutiq.

Chay Salatyilpa churingam Surubabil shutirqgan.

13 Surubabilpa churinqam Abiyud;

Abiyudpa churingam Ilyakin;

Ilyakimba churingam Asur;

14 Asurpa churinqam Saduk;

Sadukpa churinqam AKin;

Akimba churingam Ilyud;

I5Tlyudpa churingam Ilyasar;

Ilyasarpa churinqam Matan;

Matamba churingam Jakubu.

16 Jakubupa churinqam Jusi shutirgan. Chay
Jusim Maryapa qosanga kargan. Chay
Maryam Jisuspa mamanga kargan. Chay
Jisusllam Dyus Akrashgan Washadurpis

shutin.
17 Chayshinam chay agwilu Abrajanmanda-

pacha agwilu Dabidkaman katursi agwilukuna
karqan. Chay Dabidpa tyimpunmandapacham
isrraylinukunata Babilufiaman apashqan tyim-
pukamambis katursi agwilukuna kargan. Chay

tyimpumandapismi Jisukristu nasishqgan tyim-
pukaman katursi agwilukuna karqgan.

Jisukristum kayshina nasirqan
(Lk2.1-7)

18 Kayshinam Jisukristuga nasirgan. Suq
warmi Marya shutigmi suq runa Jusi shutiqgwan
tratukushqa karqan kasarananllapa. Piru
dunsillaraq kashpa, manaraq puifiuptinllapam,
chay Maryaqa pach'ayugna (ukuyuqna) karqgan,
Dyuspa Santu Ispiritumba pudirninmanda.
19 Kanan Jusigam ancha allin runa karqan.
Chaymi Marya “Pach'ayuqmi (Ukuyuqmi) kani”,
niptin, mana munarqanchu dimandayta, ni
sugkunata parlachiyta: “Sugqwanmi kashqa”,
nishpaqa. Ashwanmi munarqgan uyaraplla
(uyaralla) akrakayta Maryamandaqa. 20 Chaymi
akrakanambaq yuyaykaptinqa, Dyuspa suq
anjilnin musqoynimbi Jusitaqga nirgan:

—Dabidpa karu willkan Jusi, ama manchay-
chu Maryawan kasaranaykiqa. Chaga payqam
mana runayuqchu kashqa. Ashwanmi Dyuspa
Santu Ispiritumba pudirninmanda pach'ayuqqa
(ukuyugqa). 21 Chay wambritugam nasyun masin
isrraylinukunata uchangunamanda rin washag.
Chayri nasiptinga, Jisusta shutichiy. [Nuta: Chay
shutin Jisusgam munan niyta: “Tayta Dyusmi
washakun”, nishpa.]

22 Tukuy chaykunam pasarqan, Tayta Dyus
nishgan kumplinambaq. Chaga paygam Santu
Librumbi paypaq suq rimaqta kayshina iskib-
richishqa kargan:

23 Suq dunsilla china manaraq runawan
pufiushpam, pach'ayuq (ukuyuq) rin kagq.
Chaymi rin qeshyaq suq wambrituta.
Chay wambritundam rinllapa shutichiq
Imanwilta.™

Chay shutinmi munan niyta: “Dyusmi

noqanchiqgkunawan”, nishpa.

24 Chaymi Jusiqa pufiuymanda rikch'akashpa,
Dyuspa anjilnin kamachishqanshina rurashpa,
Maryawanga kasararqanna. 25 Piru kasarash-
papismi, Jusiqa mana pufiurqganchu Maryawanga,
chay kulaka churin nasinangaman. Nasiptingam
Jusiqa chay wambritumbaqgqga nirqan: “Jisusmi
rin shutiq”, nishpa.

2

Lusirukunapaq yach'aq runakunam wambritu
Jisusta adurarqanllapa

1 Jisusqam kayshina nasirgan prubinsya
Judiyapa Bilin llaqtambi. Waq tyimpupim
gubyirnu Irudis chay Judiyapiqa kamachikuykar-
gan. Jisus nasiptingam, lusirukunapaq wakin
yach'agkuna lusirukunata rikashpa yach'arqan:
Suq kamachikuq wambritush nasishqa, nishpa.
Chaymi paykunaga ancha karu nasyunninmanda
maskashpa, ch'ayamurqganllapa  Jirusalin
llagtakaman. Paykunagam shamushqallapa
karqan rupay llugshinan ladumandapacha.
2 Ch'ayashpagam, tapukurqanllapa:

—¢Maypitaq nasishqa kay nasyunnikipa chay
chayraq nasiq gubyirnunga? Chaqa waq rupay

* 1:23 Tsafas 7.14

llugshinambi kashpam, rikarqgayllapa mushuq
lusiruta kay ladupi. Chay lusiruta rikashpagam,
yach'arqayllapa: Suq mushuq gubyirnum na-
sishqga, nishpa. Chaymi shamushqallapa kani,
payta adurag, nishpa.

3 Chaymi chay vyach'ayniyuq runakuna
chayshina tapukuptinllapaqa, chay gubyirnu
Irudis, chay Jirusalimbi achka tiyagkunapis
chayta yach'ashpaga, ancha manchashpa,
yuyarqanllapa: ¢Ima, mushuq gubyirnuchush
nasishqa? nishpa. ¢ Chaymi chay Irudisqa
chay kamachikuq isrraylinu kurakunata,
Muysispa liyningunata yach'achikugkunatapis
gayachishpa, tapurqgan:

—Dyuspa Santu Librumbiga ¢imatam nin?
¢Maypitaq nasinambaq kashqa Dyus Akrashgan
Washadurga? nishpa.

5 Chaymi paykunaqa Irudista nirqanllapa:

—Kay prubinsya Judiyapa Bilin llagtambim
nasinambaqqga kashqga. Chaqga Dyuspaq rimaq
librumbi iskibrishqa karqan:

6 Qamkuna Bilin llaqtapi tiyagkuna, prubinsya
Judiyamanda llaqtayki takshita kashpa-
pismi, ancha rin baliq chay Judiyapa mas
kamachikugnin llaqtangunamandadqa.
Chaqa chay llaqtitaykipim rin nasiq
suqg ancha pudirniyuq gubyirnu,
yumbay  isrraylinukunata shumaqta
kamachinambag, nishpa.*

* 2:6 Miqueas 5.2

7Chayshina niptinllapaqam, chay Irudisqa chay
karumanda shamuq yach'ayniyugkunata uyara-
plla (uyaralla) qayachishpa, tapurqgan:

—¢Ima diyam rikarishqa chay lusiruga? nishpa.

[Nuta: Chay Irudisqam chayshina tapurqan, mu-
nashpa yach'ayta chay wambritupaq: ¢Ima tyim-
pum nasishqa? nishpa.]

8 Chaymi Irudisqa (chay runakunata ingafiayta
yuyashpa) nirqan:

—Maya, riyllapa Bilinman, tapukuq chay
wambritupag. Tarishpaqar abisawayllapa,
noqapis rinaypaq adurag, nishpa.

9 Chayshina Irudis kunaptinmi, chay
yach'ayniyuq runakunaqa llugshirganllapana
Jirusalinmanda. @ Kanan chay rikashqganllapa
lusirugam paykunapa fhawpanllapata rirgan Bilin
llagtaman chay wambritu Jisus kashqgangaman.
Chaymi chay lusiru Jisus kashqanman
ch'ayashpaqa, wasip sawan dirichumbina
shayargan. 10 Chaymi chay runakuna lusiruta
shayaqtarikashpaqa, anchana kushikurqganllapa.
11 Chaymandagam chay wasiman yaykushpaqa,
rikarqanllapana chay wambritu Jisusta, maman
Maryawan kaykaqta. Chaymi qonqorikushpa,
Jisusta adurarqanllapa. Chaymandagam
apamushqgan trastinllapata kich'ashpa,
surqoshpa uruta, ancha ch'aniyuq insinsyuta,
ch'aniyuq mirra shutiq ambita, Jisuspaq
gorqanllapa. 12 Chaymandagam nasyunninman
kutinambagqllapaqa, Tayta Dyus musqoynimbi
chay runakunata kayshina nirqan:

—Amakish kutingillapachu chay gubyirnu
Irudismanga, nishpa.

Chaymi Dyusta kasushpa, suq ladu fiandana ku-
tirganllapa nasyunninmanga.

Jusi Maryawan Ijiptu nasyunman mitikarqanl-
lapa

13 Chaymandagqam chay yach'ayniyuq
runakuna riptinllapanaqa, Jusi pufiuykaptin,
Dyuspa suq anjilnin musqoynimbi nirgan:

—TJusi, atarishpa chay wambrituta
mamitandinda mitikachiy Ijiptu nasyunman.
Chay nasyumbi tiyayllapa, noga nishunaykaman.
Chaqga chay gubyirnu Irudismi rin kamachiq
suldadungunata, chay wambrituta wanchinam-
baqllapa, nishpa.

14 Chaymi Jusiqa pufiuykashganmanda
rikch'akashpa, chay uras tutaplla Bilinmanda
chay wambrituta mamandinda Ijiptu nasyunman
apargan. 15 Chayshina rishpam, chay Ijiptu
nasyumbina tiyarganllapa chay gubyirnu Irudis
waliunangaman. Chayshina ruraptinllapam,
kumplirgan Tayta Dyuspaq suq rimaq Santu
Librumbi kayshina nishqan: “Churiytam
[jiptu nasyunmanda kay Isrrayil nasyunman

kutichimurqgay”, nishpa.™

Gubyirnu Irudismi kamachikurqan, ullqo
wambritukunata wanchinanllapa

16 Chay yach'ayniyuq runakuna Irudista mana
abisaptinqam, payqa yach'arqan: Chay runaku-
nagam ingafiawashqa, nishpa. Chaymi ancha
fiyuta pifiakushpa, suldadungunata kamachirqan:

—Riyllapa Bilin llagtaman tukuy rridurn-
inman. Chaypi wanchiyllapa yumbay ullqo

* 2:15 Oseas 11.1

wambritukunata manaraq ishkay watayuq

kaptinllapa, nishpa.

Chayshinam chay Irudisqa kamachikurqan,
chay yach'ayniyuq runakuna chay wambrapaq
kayshina nishqa Kkaptin: “Chay lusirum
rikakushqa ishkay watana”, nishpa. 17 Chayshina
chay Irudis kamachikuptinmi, Dyuspaq rimaq
Jirimiyas nishqanga kumplirqanna. Chaqga chay
Jirimiyasmi Dyuspa Santu Librumbi iskibrishqa
kargan:

18 Uyashgam kanchiq chay llaqta Rrama shutiqpi
ancha kunyashpa yupakuqta. Chaqa
Rrakilpa karu willkangunam wambritun-
gunapaq llakishpa yupakuykarganllapa.
Mananam ni pipis atirganchu kunswilayta,
chay wambritunguna wafiushgana

kaptinga, nishpa.*

Jisusmi maman Maryawan Jusiwan rirqan
Nasarit llagtaman tiyaq

19 Chaymandaqam Irudisqa wafiurqanna.
Wartiuptingam, Dyuspa anjilnin waq Ijiptupi Jusita
musqoynimbi nirqgan:

20 —Jusi, atarishpa, wambrituta mamitandinda
apashpa, kutiriy Isrrayil nasyunnikiman. Chaqa
chay wambrituta wanchiyta munagkunagam
wafushgana, nishpa.

21 Chaymi Jusiqa atarishpa chay wambrituta
mamitandinda apashpana, kutirgan Isrrayil
nasyunmanna. 22 Lukismi alma Irudispa
churin  Arkilawna taytamba rrimplasun
gubyirnu kargan chay Isrrayilpa prubinsyan

* 2:18 Jeremias 31.15



SAN MATIYU 2:23 xi SAN MATIYU 3:3

Judiyapiqa. Chaymi Jusiga chay gubyirnu
Arkilawpaq yach'ashpa, mancharqgan Judiyaman
kutiytaqa. Chayshina Jusi manchaptinmi,
bwilta musqoyningunapi Tayta Dyus kunarqan,
chay prubinsya  Galiliyaman rinambag.
23Wagman ch'ayashpaqam, Nasarit llaqgtamanna
rirqan tiyaq. Chayshina ruraptinmi,
Dyuspaq rimagkuna nishqan kumplirqgan.
Chaga paykunagam nishqallapa karqan:
“Washadurninchigmi nasarinu rin shutiq”,
nishpa.

3

Jwan Shutichikugmi chuncha lugarkunapi
yach'achikuq

(Mk1.1-8; Lk 3.1-9, 15-17; Jn 1.19-28)

1 (Chay Nasaritpi tiyaykaptinllapam) suq runa
Jwan Shutichikuq rirqan prubinsya Judiyapa
chuncha lugarninman. Chaypi runakunata
yach'achishpam,

2kutin kutin nirqan:

—Dyusmi dasna rin shamuq, shumaqta ka-
machiwananchiqgllapa. Chayri uchaykillapata di-
jashpa, shumaqtana kawsayllapa, nishpa.

3 Chay Jwambaqmi Dyuspaq rimaq Isayiyasqa
librumbi iskibrishqa karqan:

Chunchakunapim suq runa ancha jwirtita ri-
mashpa, kayshina rin yach'achikuq:
“Sifiurninchigta shumaqta ch'ayachinaykillapa,
bidaykillapata fiandashina allichayllapa.
Chayri kananmandaqa, amana
uchakunata rurashpachu, shumaqtana

kawsayllapa. Chaqa wuchaykillapata
dijashpaqam, alabis gamkunaqa
allichaykangimanshina Sifiurninchiqgpa

flanninda”, nishpa.™

4 Chay Jwangam chuncha lugarkunapi tiyaq.
Mudanangam kamillu animalpa millwanmanda
awadu karqan. @ Wach'ukungam qaramanda
karqan. [Nuta: Chay mudananqam Dyuspaq unay
rimaqgkunapa mudananshina karqan.] Chay
chunchakunapi tiyashpaqgam, chay Jwanga atun
churgapkunata (churqakunata), myil di abijata
mikuq. 3 Achka lugarkunamandam runakuna,
warmikuna chay Jwan kashqanman rirqanllapa,
payta uyaq. Jirusalin llagtamanda, prubinsya
Judiyapa yumbay llagtangunamanda, tukuy chay
rriyu Jurdamba ladungunamandapis rirqanllapa
Jwanmanga. 6 Kanan achka uyagkunagam,
chay Jwanda kriyishpa, Dyusman mafiakurqan,
uchangunata pirdunanambaq. Chaymi Jwanqa
chay wuchata dijagkunata rriyu Jurdambi
shutichiq.

7 Piru achka farisiyu duktrinayugkuna,
achka sadusiyu duktrinayugkuna (uchangunata
mana dijashpachu) Jwanman shamurgqanllapa,
paykunata shutichinambaq. Chaymi paykunata
rikashpa, Jwanga nirqan:

—iAl  ¢Qamkuna kulibrapa wambranguna
layapischu munangillapa washakayta,
ama kastigadu kanaykillapa? 8 Chayshina
washakanaykillapa uchaykikunata dijashpana,
Dyusman tukuy shunqo maiiakuyllapa,

* 3:3 Isafas 40.3

gamkunata pirdunashunambag. Kanan-
mandaqa allitana rurashpa kawsayllapa.
9 Piru amar ni ashlita yuyayllapachu:
Abrajamba karu willkanguna kaptinchiqmi,
Dyusqa rin washawaqninchiq, nishpaqa.
Ashwan allita intyindiwayllapa, Dyusmi kay
rumikunamanda runakunata atin rurayta,
Abrajamba karu willkanguna kanambaqqa.
10 Chaqa gamkunagam uchata rurashqaykirayku,
suq yura birdura mana allita puqoqgshina
kangillapa. Chaymi Dyusqa gamkunaman
achanda gemishqana. Listunam suq yuratashina
bulashunanllapa. Chaqa Tayta Dyusqam yumbay
chay mana balig birdura yurakunata das
kuchushpa, rin wichuq lumyaykaq ninaman
rupanambag. 11 Alliptam niykillapa, ucha
rurashgaykikunata dijaptikillapagam, nogaqa
yakupilla shutichiykillapa. Piru rinnam shamuq
nogqamanda suq mas pudirniyuq. Chaymi
gamkuna paypi kriyiptikiqa, payqa Dyuspa
Santu Ispiritunwan rin shutichishuqllapa, chay
Santu Ispiritunwanna purinaykillapa. Piru chay
mas pudirniyugqpi mana Kkriyiptikillapagam,
ninawan rin kastigashuqllapa. Chaqa pay ancha
pudirniyuq kaptinmi, nogaga mana nimapaqpis
balinichu paypa fawpambiga, ni llangenda
apanaypaq. 12 Chaqa paypi kriyigkunagam
paypa trigunshina. Paygam palata piskagshina
kashpa, chay trigunda rin abyintaq, trujanman
apanambaq. Piru paypi mana kriyigkunagqam
tamushina. Chaymi paykunataqa Sifiurninchiqqa
rin wichuq chay mana nunka wafiuq ninaman,
tamushina rupanambag, nishpa.

Jwan Shutichikugmi Jisusta shutichirqan
(Mk1.9-11; Lk 3.21-22)

13 Jisusmi prubinsya Galiliyamanda rirqan
rriyu Jurdanman, Jwan shutichinambagq. 14 Piru
Jwanqam Jisusta mana munashpa shutichiyta
nirgan:

—Manam balinichu, nogqaman shamunayki
shutichishunaqqa. Ashwanri gam noqata
shutichiway, nishpa.

15 Chaymi Jisusqa nirqan:

—Shutichiwaylla. Chayshinam  alli
rurananchigpaq, Taytanchiq Dyus yumbay
munashganda kumplinaypaq, nishpa.

Chaymi Jwanqa “Mayar”, nishpa,
shutichirqanna Jisustaqa. 16 Jisus shutikushpa,
yakumanda llugshiykaptingam, syilu das
kich'akarqan. Chaymi Jisusqa rikarqan Dyuspa
Santu Ispiritunda suq palumashina syilumanda
urangumushpa payman shamugqta. 17 Kanan
syilumandapacham Tayta Dyusqa nirgan:

—iKaymi ancha kuyashqay Churisituyqa! jPay-
wanmi nogaga ancha kushikuni! nishpa.

4

Dyablum Jisusta munarqan tyintayta
(Mk1.12-13; Lk 4.1-13)

1 Jisus shutikuptinmi, Dyuspa Santu Ispiritun
suq chuncha lugarman apargan, dyablu malli-
panambaq. 2 Chay chuncha lugarpiqam 40
diyasta punchawnindin tutapnindin mana ni-
mata mikurganchu. Chaymi ancha mallagnar-
gan. 3 Kanan dyablu mallaqtana rikashpaqa,

gemikarqan tyintanambaq. Chaymi Jisustaqa

nirgan:

—Maya4, gam Dyuspa Churin allip kashpaqa, ka-
machiy kay rumikunata, tandapaq tikrakanam-
baq, nishpa.

4 Chaymi Jisusqa nirgan:

—iManadm! Chaga Dyuspa Santu Librumbim
nin: “Runakuna warmikunagam mana
mikunawanllachu kawsanqallapa. Ashwanmi
kawsanqgallapa Dyus tukuy ima nishqangu-
nawan”, nishpa.

5> Chaymandaqam dyabluga Jisusta apargan
Dyus akrashgan llaqta Jirusalinman. Waqgpim
Dyuspa adurana wasimba mas altu sawanman
surqoshpa, 6 Jisusta nirqgan:

—May4d, Dyuspa Churin allip kashpaqa, kay-
manda ura pachakaman brinkay. Chaqga Dyuspa
Santu Librumbim nin:

Dyusmi anjilningunata rin kamachiq
kwidashunanllapa. Chaymi makingunapi
rin ch'askishuqllapa, ama ni ch'akikikuna
waq ura rumikunapi tupakashpa
chuqrikanambaq, nishpa.*

7Chayshina dyablu niptinmi, Jisusqa nirgan:

—Dyuspa Santu Librumbiqam niwanchiqgpis:
“Amar Dyusnikita mallipaychu, munashqaykita

ruranambagqqa”, nishpa.”

8 Chaymandagam chay dyabluga suq
ancha altu qagapa sawanman Jisusta
apashpa, rikachirgan kay mundupa yumbay

* 4:6 Salmo91.11-12  4:7 Deuteronomio 6.16



SAN MATIYU 4:9 xvi SAN MATIYU 4:14

nasyunningunata, tukuy chay munaypaq
imandinda. 9 Chaymandagam nirqan:

—Mayd, qonqorikushpa adurawaptikiqam,
yumbay kay  nasyungunata qoshqayki,
chaykunapi gamna kamachikunayki, nishpa.

10 Piru Jisusqam mana kasushpachu, nirgan:

—iA dyablu, ashuyladuymanda! Chaga Dyuspa
Santu Librumbim nin: “Tayta Dyustalla aduray.
Pay munashqandalla rurashpa kawsay”, nishpa.™

11 Chaymi chay dyabluga, (mana atishpa uchata
rurachiyta), Jisuspa ladunmandaqa ladiyarqan.
Chaymandagam Jisus sapalitanna kaykaptinga,
Dyuspa anjilningunana shamushpa, payta tukuy
imapi yanaparganllapa.

Jisusmi  rirqan  prubinsya  Galiliyaman
yach'achikuq

(Mk 1.14-15; Lk 4.14-15)

12 Jisusqam chay chunchakunamanda
kutimushpa, yach'ashpa: Kay prubinsya
Judiyapish Jwan Shutichikuqta karsilashqallapa,
nishpaqa, prubinsya Galiliyaman Kkutirqan.
13 Piru manana kidashpa Nasarit llaqgtapim,
rirganna Kapirnawun llaqtaman tiyaq. Chay
Kapirnawungam  Galiliya Atun Qoch'apa
manyambi kidan. Chay Kapirnawumba
ladumbim ishkay lugarkuna karqgan.
Chaykunagam shutigllapa Sabulun, Niptali.
14 Chayshina Jisus chay Kapirnawunman
riptinmi, Dyuspaq rimaq Isayiyas iskibrishqgan
kumplirqanna:

* 4:10 Deuteronomio 6.13

15 Chay prubinsya Galiliyapa yumbay llaqtan-
gunapi tiyagkunam rikashqallapana
Dyusmanda shamuq Washadurta.
Chay Sabulun lugarpi tiyagkuna, chay
Niptali lugarpi tiyagkuna, chay ancha
atun qoch'apa manyambi tiyagkuna,
chay rriyu Jurdamba ladungunapi

tiyagkuna, isrraylinukuna, mana
isrraylinu kagkunapismi Washadurtaqga
rikashqallapana.

16 Chay uchayugkuna tutayaqpishina
kawsagkunagam suq atun michatashina
rikashqallapa. Chaqa Washadurn-
inchiggam paykunata uchangunamanda
washashqgana, nishpa.*

17 Chay Kapirnawun llagtaman rishpa tiyaqmi,
Jisusqa yach'achikuykarqan:

—Dyusqam ch'ayamuykanna gamkunaman,
shumaqta kamachikunambag. Chayri
uchaykillapata dijashpa, paytana shumaqta
ch'ayachiyllapa, nishpa.

Jisusmi ch'usku runakunata qayarqan, pay-

wanna purinanllapa
(Mk1.16-20; Lk 5.1-11)

18 Jisusqam Galiliya Atun Qoch'apa manyanda
riykashpa, ishkay runa masapura kaqta rikar-
gan. Sugqam Simun Pidru shutiq. Suqgam An-
dris shutiq. Paykunagam atarrayanllapata yaku-
man wichuykarganllapa, piskaduta piskanam-
baqgllapa. 19 Paykuna chayshina ruraykaptingam,
Jisusqa nirqan:

* 4:16 Isaias 9.1-2

—Shamuyllapa nogawan purinayki. Qamku-
naqam yach'angina piskadukunata piskayta. No-
gagam rini yach'achishuqllapa, runakunatana
maskashpa, yach'achinaykillapa, noqapi Kkriyi-
nanllapa, nishpa.

20 Chayshina niptinmi, chay uras paykunaqa,
atarrayanllapata dijashpa, Jisuswanna rirqanl-
lapa.

21 Riykashpa, ashla wagsitupiqam Sibidiyupa
ishkay churingunatapis rikarqan. Sugmi
shutirqan Jakubu. Masangam shutirgan
Jwan.  Paykunam taytan Sibidiyuwan chay
yakupa manyambi yakupi puriq barkumbi
atarrayangunata rrimindaykarqanllapa. Piru
Jisus chayshina qayaptinqam, 22 chay uras
das barkunmanda ishkishpa, taytanda chaypi
dijashpa, Jisuswanna rirqanllapa.

Jisusmi achka runakunata yach'achirqan

(Lk6.17-19)

23 Jisusmi Galiliyapa tukuy llagtangunaman,
kasiriyungunaman rirqan yach'achikugq.
Kada llagtaman ch'ayashpagam, sinaguga
wasiman rishpa, Dyuspa shumaq nutisyanda
yach'achikushpa nirqan:

—Tayta Dyusmi dasna rin shamuq, shumagqta
kamachikunambaq, nishpa.

Tukuy laya nanaywan kagkunatapismi
kach'akachirgan. 24 Chaymi Jisuspa famandaqa
yach'arganllapa prubinsya Siryapa tukuy
lugarningunapi: Jisusqash geshyagkunata
kach'akachiykan, nishpa. Chaymi chay
siryanukunaqa  Jisusman  apamurganllapa

tukuy laya nanaywan padisiykagkunata,
dyablupa ispiritunwan purigkunata, atakiwan
padisigkunata, wafiushqashina kwirpuyugkunata.
Chaypim Jisusqa yumbayta kach'akachirgan.
25 Chaymi ancha achka runakuna, warmikuna
shamurqanllapa prubinsya Galiliyamanda, pru-
binsya Dikapulismanda, Jirusalin llagtamanda,
prubinsya Judiyamanda, rriyu Jurdamba waq
ladunmanda, Jisusta uyanambagqllapa. [Nuta:
Chay shutin “Dikapulismi” munan niyta: Dyis
llaqtakunapa prubinsyan, nishpa.]

S

Jisusmiyach'achikurqan suq lumapi

1 Chay achka ch'ayamugkunata rikashpam,
Jisusqga suqlumaman rishpa, tiyashpa, paykunata
yach'achirqan. Chaymi payman shamugkunaqa
chay punta yach'akugningunawan Jisuspa
rridurninman tandakarganllapa. 2 Chaypim
Jisusqa kayshina yach'achikurqgan:

Kayshina kawsagkunatam Dyusqa rin yanapaq

(Lk 6.20-23)

3 —Tayta Dyusta nisitagkunar kushikun-
qallapa. Chaqa Dyus allita kamachikushpa,
paykunata shumaqta rin ch'askiq, paywanna
kawsananllapa.

4 "Waqagkunar kushikungallapa. Chaqa
Dyusmi paykunataqa rin kunswilag.

5 ’Umildi shunqoyugkunar kushikungallapa.
Chaqga Tayta Dyus kay mundupi shumaqta ka-
machikuptinmi, paykunapis paywan pulla rinl-
lapa kamachikug.

6 ’Dyusta ancha munaq kasugkunar
kushikungallapa. Chaqa Dyusmi paykunataqa
ancha rin yanapaq, pay nishqganda allita
kasushpa kawsananllapa.

7’Runa masinda llakipagkunar kushikunqal-
lapa. Chaqa paykuna llakipashqanshinam Tay-
tanchiq Dyuspis paykunata rin llakipaq.

8 ’Limpyu shunqoyuqkunar kushikungallapa.
Chaga Dyuswanmi rinllapa kawsaq.

9’Sugkunata alliyachigkunar kushikungallapa.
Chaqga paykunapaqmi Dyusqa ninqa: “Kaykunam
wambraykunagqa”, nishpa.

10 ’Qesachadukunapisri  kushikunqallapa.
Chaga paykunagam Dyus munashganda
rurashqanrayku padisiykanllapa. Chaymi Tayta
Dyusqa shumaqta kamachikushpa, paykunata
rin washaq, paywan kawsananllapa.

1112 °Chayri noqapi yuyakushqaykirayku
musyashushpa, gqamkunata qgesachashuptinga,
kushikuyllapa. @ Yanqgakunata rimashuptinlla-
paqa, masta kushikuyllapa. Chaqa Dyusmi ancha
allin primyuykita syilupi rin qoshugllapa. Chay
gesachadu kashqgaykishina Dyuspaq chay unay
rimagkunapis gesachadu karqganllapa.

Jisusta kasugkunam kach'ishina, michashina
(Mk 9.50; Lk 14.34-35)

B3Jisukristuqam nirqgambis:

—Kay mundupi kawsashpagam, gqamkunagqa
kach'ishina  kangillapa. Piru kachi
lambaqyaptinqam, manana atinchu kach'ipaq
tikrakaytaqa. Chaymi chay mana baliq kach'itaqga

wichukunchigna. Chaypinam runakuna sarrun,
¢manachu?

14 ’Qamkunagqam kay mundupi tiyagkuna-
pagqqa michashinapis kangillapa, paykuna
Dyusman ch'ayananllapaqa. Chaymi allita
kawsaptikillapa, suq michatashina das
rikashungillapa, suq llaqta qagap sawambi kaqta
das rikashganllapashina. 15 Chayshinallam suq
michata syindishpa, mana kajumba waranmanga
ruranchiqchu. Ashwanmi altupi ruranchiqqa,
chay wasipi yumbay kaqta achikchawananchiq,
¢manachu? 16 Qamkunapisri michashina kashpa,
allitalla rurashpa kawsayllapa. Chayshina
allita ruraptikillapam, chay rikashugkuna
alabangqallapa Taytanchiq Dyusta.

Jisusmi nirqan, Dyus kamachikushqanda ka-
sunanchiq

17Tisusqam kayshinapis yach'achikurgan:

—Kinsapch'i wakinniki yuyangillapa:
Jisukristum rin chingachiq Muysis Kka-
machikushganda, Dyuspaq chay suq rimagkuna
kamachikushqanda, nishpa. Amakish
chayshinaga yuyangillapachu. Manam
chingachiqchu shamushqaqa kani. Ashwanmi
shamushqaqa kani, tukuy ima nishqanda
kumpliq. 18 Alliptam niykillapa, Dyuspa Santu
Librumbi kaq liyningunagam mana nimapis
rinllapachu chingaq, kay pachawan syilu
ushyakanangaman. Chay liyningunamandagam
mana rinchu chingaq ni suq litra ni suq
puntitupis, tukuy ima nishgan kumplinangaman.
19 Chagqa Dyuspa yumbay liyningunam ancha

balin. Chayri yumbay chay liyningunata
kasushunllapa. Chaymi suq runa suq taksha
liysituta mana kasushpachu, suqgkunatapis
animachiptin ama kasunanllapaqga, Dyuspaqqa
mana nimapis balinchu. Taytanchiq Dyus
shumaqta kamachiwaptinchiqqam, chay laya
uchayuqqa mana nimapagpis rinchu balig.
Piru suq runa ichu suq warmi Dyus nishqanda
allita kasushpa, sugkunata kasunambaq
yach'achishpaqam, syilupiqa ancha rinllapa
balig. 20 Chaymi ancha klaruta niykillapa,
Tayta Dyus munashgandar tukuy shunqo
rurayllapa. Chaga mayqanniki chay farisiyu
duktrinayugshina ichu Muysispa liyningunata
chay vyach'achikuq runakunashina Dyus
munashganda ashlitatalla rurashpagam,
ringillapa chingaq. Piru paykunamanda mas
allita Dyusta kasuptikillapagam, payqga rin
washashuqgllapa, shumaqta kamachikuptin,
paywan kawsanayKkillapa.

Jisusmi nirqan, ama pifiakunanchiq
(Lk 12.57-59)

21Tisusgam nirqambis:

—Qamkunagqam yach'angillapa chay unay
agwiluykikunata Tayta Dyus kamachishqanda:
“Ama  pitapis wanchiychu. Maygan
wanchikugqam dimandadu rin kaq, juyiskuna
sintinsyashpa kastigananllapa”, nishpa. 22 Piru
kananqam noqaqa niykillapa, runa masikipaq
pifiakushpagam, uchayuq Kkangi. Chaymi
sintinsyadu ringi Kkaq. Chayshinallam suq
runata musyashpapis, ancha kastigadu ringi kaq

chay Mas Kamachikuq Tandakaq Juyiskunapa
Nawpambi. Runa masikita: “Ancha tuntum kangi”
nishpagam, ancha kastigadu ringi kaq infyirnupa
ninambi.

23’Chayri ufrindaykita apashpa pata altarman
Dyusta aduranaykiqga, piru yuyashpa: Suq runa
masiytam pifiachishqa kani, nishpaqa, 24 amaraq
ufrindaykita qoychu. Ashwanri chay uraslla
pata altarpa fawpambi ufrindaykita dijashpa,
kutishpa chay runa masikiman, paywan allichay.
Chayshina allichashparaqmi, atingi ufrindaykita
qoytaqa.

25 ’Chayshina suq runata mana allita rurap-
tiki, juyisman riykaptin dimandashuqqga, pay-
man das rishpa, fhambilla allichay, amana di-
mandashunambaq. Mana chayta ruraptikik-
ish, apashungiman juyisman. Chaykish juy-
isqa kach'ashungiman suldadukunaman karsi-
lachishunan. 26 jAlliptam niykillapa, karsilman-
dagam mana ringichu llugshiq, tukuy ima dibi-
rashqaykita payta pagaranaykikaman!

Jisusmi nirqan: “Suqpa warminda ama mu-
nakuychu”, nishpa

27Tisusgam nirqambis:

—Qamkunagam uyakushqgallapa kangi unay
tyimpupi kayshina kamachikushqanda: “Suq
runapa warminwan ama pufiuyllapachu”, niqta.”
28 Piru kanangam noqaqa kaytapis niykillapa,
mayqgan runa chapashpa sugpa warminda, pay-
wan pufiunambaggam ancha uchayugna. Chaqa

* 5:27 Exodo 20.14

chayshina shunqombilla yuyashpaqam, alabis
pufiuykanmanshinana chay warmiwanga.

29 ’Chayri ama nima laya uchata ruraychu.
Piru chay allin ladu fiawiki inkitashuptin uchata
ruranaykiqa, surqoshpa wichukuy. Mas allim suq
parti kwirpuykilla chinganambaq, ama yumbay
kwirpuykita infyirnuman wichukunambag.
30 Chayshinallar chay allin ladu makiki
ancha gqawch'u kaptin uchata ruranambaqpis,
kuchushpa wichukuy. Mas allim suq parti
kwirpuykilla chinganambaq, ama yumbay
kwirpuykita infyirnuman wichukunambag.

Jisusmi nirqan: “Rrispitu warmikimanda ama
akrakaychu”, nishpa

(Mt 19.9; Mk 10.11-12; Lk 16.18)

31 "Unayqam nirqanllapapis: “Mayqan runa
warminmanda akrakaqga, suq dukumintuta
gonga, amana warmin kanambaqg”, nishpa.
32 Piru kanangqam noqaqa niykillapa, suq
runa warminmanda akrakashpa, ancha
uchayuqgna. Piru maygan warmi runanda
traysyunda rurashpa, suq runawan kaptinllam,
qosanga atin akrakaytaga. @Manaqa manam
balinchu warminda qatinanga. Chaqga chay
gatishga warmiqa suq runawan Kkashpam,
uchatana ruranman. Piru chay punta runan
gatishpam, chay uchataqga rurachinman. Kanan
chay qatishqa warmita mayqan tandaqpismi
uchayuqna.

Jisusmi nirqan, ama jurashpa rimananchiq
33 ’Unay liykunaqam agwiluykikunata kayshi-
napis nirqan: “Amakish yanqata rimashpaqa:

‘purdyusitu’ ningichu. Imata Tayta Dyuspa
Nawpambi ufrisikushpa, ‘purdyusitu’ nishpaqa,
allipta kumpliy. Amakish lullakungichu”,
nishpa, ¢manachu? 34 Piru kananqam noqaqa
niykillapa, amar nimapaqpis “purdyusitu”
nishpaqa, jurayllapachu. Amakish Dyuspa
tiyanan syiluta myintashpaqa jurangillapachu.
35 Amakish kay pacha allpata myintashpaqa
jurangillapachu. Chaga kay pacha allpagam
Dyuspa ch'akin sarrukushqan lugar. Amakish ni
Dyus akrashqgan Jirusalin llagtata myintashpaqa
jurangillapachu. 36 Amakish ni umaykita
myintashpa jurangillapachu. Chaqa Dyusllam
rurashqa umaykitaqa. Qamgam mana ni
suq aqchaykita atingichu yuraqyachiyta ni
yanayachiyta. 37 Chayri ama jurayllapachu.
Ashwan imatapis ufrisikushpaqa kumpliy. Chaqa
gamkuna jurashpa ufrisikuptikiqam, dyablu
chayshinaqga rimachishungillapa.

Jisusmi nirqan, ama pitapis bingananchiq

(Lk 6.29-30)

38 "Unay nishqganllapatapismi uyashqallapa
kangi: “Mayqan runa masinda suq ladu
Nawinda sarkuyachiptinga, chayshinalla
paytapis dimandashpa, suq ladu hawindalla
sarkuyachinqa. =¥ Mayqgan runa masinda suq
kirunda surqoptinga, dimandashpa, chayshinalla
paytapis suq kirundalla surqongallapa”,
nishpa.* 39 Piru kananqam nogaqa niykillapa,
suq malutaga ama bingayllapachu. Ashwan
kayshina rurayllapa: Mayqgan allin ladu

* 5:38 Exodo 21.24

qgaqllaykipi takashuptinga, tikrakay, chay
suq ladu (qaqllaykipipis maqgashunambag.
40 Jchu maygan dimandashushpa munaptin
kushmaykita qoch'ishuytaga, punchuykitapis
dijay apanambagq. 41 Mayqan qamkunata
kamachishuptin, trastinda suq kilumitru
y midyukaman  apanaykipaqqa, kimsa
kilumitrukaman apay. 42 Mayqan imata
mafhashuptimbis, qoy. Mayqgan pristanayki
munaqtaqa, ama fyirusyashpachu, pristay ima
munashqganda, nishpa.

Jisusmi yach'achikurqan, kuntrawagqninchiqta

kuyananchiq
(Lk 6.27-28, 32-36)

43 Jisusqam kayshinapis nirgan:

—Unay nishqganllapatam kayshina
yach'akushqgallapa kangi: “Kuyashugkunata
kuyay:. Kuntrashugkunataga ch'iqniy”,
nishpa, ¢manachu? 4 Piru kananqam
chaypaqgqa  niykillapa, kuntrashugkunata
kuyayllapa. = Maldisyashugkunapaq Dyusman
mafiakuyllapa, paykunata  yanapanambag.
Ch'ignishugkunata allita rurayllapa.
Musyashushpa, gesachashugkunapaq Dyusman
mafakuyllapa, paykunata tukuy  imapi
yanapanambaq. 45 Chaqga chay Taytaykillapa
Dyusmi ancha allin yumbaywan. Chaymirupayta
llugshichin, tamyachikun yumbay allingunapag,
malukunapaqpis. Chayri gamkunapis
yumbaywan shumaqta kawsayllapa, chay
rikashugkuna ninambaq: “Waq kriyigkunagqam
allipta Dyuspa wambranguna”, nishpa. 46 Chaqa

kuyashugkunatalla  kuyashpaqgam, mana
ancha allitaga ruraykangillapachu. Chaymi
chay layata ruraqqga ¢ima laya pagutaraq
Dyusmandaqga rinllapa ch'askiq? Chaqa chay
uchayuq kuntribusyunda kubrakugkunapismi
chayshina kuyaq masingunatalla kuyanllapa,
¢manachu? 47 Chayri qamkunaqa uyawayllapa,
kriyiq = masikikunatalla = napaykushpagam,
chay uchayuq runakunamandaga mana
mas allitachu ruraykangillapa. Chaqa
chayshina  kuyashpaqgam, Dyuspi  chay
mana kriyigkunashinalla kawsaykangillapa.
Chayshinallam chay mana kriyigkunaqa
kuyaqgkunatalla  shumaqta  napaykunllapa.
48 Chayri allita uyawayllapa: Taytaykillapa
Dyusqam ancha allin kashpa, mana nima
maluta ruranchu. Chayri qamkunapis Dyusshina
kawsayllapa, ama nima maluta rurashpachu.

6

Sugkunata yanapashun, piru ama alabadu
kananchiq

1Tisusqam kayshinapis yach'achikurgan:

—Ima allikunata rurashpaqa, ama ruraylla-
pachu, runakuna rikashushpa alabashunambag.
Alabadu kaptikillapagam, Tayta Dyusqa
mana qoshungqgallapachu primyuykitaqa.
2 Chayri  pubrisitukunata yanapashpaqa,
ama pitapis parlachiychu: “Kayshinam
noqaqga yanapakuni”, nishpaqa, Dyusta chay
shiminwanlla kasugkunashinaqga. Chaqga chay
shiminwanlla kasukugkunagam pitaimanllapata

qoshpaqa, sinaguga wasipi, Kkallikunapi
yanapakushqanda  rimanllapa, uyagkuna
paykunata alabananllapa. Piru alliptam
niykillapa, paykunaqam chayshina alabadukuna
kashpaqa, manana Dyusmandaga nimatapis
rinllapachu ch'askiq. 3 Chayri ufrindaykita
qoptikiga, ama ni mas kuyashqayki yanasuyki
(yanasayki) yach'angachu. 4 Chayshina pakashpa
qgoptikiqam, Taytanchiq Dyus rikashuqglla
ufrindaykipaqqa yach'anqaga. Chaymi payqa
yumbaypa fiawpambi primyuykitaqa rin qoshug.

Tayta Dyuswan kayshina parlashun

(Lk 11.2-4)

5Jisusqam nirqambis:

—Amar chay shiminwanlla kasukugshinaqa
Tayta Dyusmanga mafiakuyllapachu. Chaqa
paykunagam ancha gustanllapa shayashpa
sinaguga wasikunapi, kallikunapa iskinangunapi
Dyusman mafiakuyta, sugkuna rikanambagq. Piru
alliptam niykillapa, paykunagam chayshina kay
bidapi alabashqakuna kashpaqa, Dyusmandaqa
mana nima primyuta rinllapachu ch'askiq.
6 Chayri qamkunaga ama paykunashinaqa
kayllapachu. Ashwanri Dyusman munashpa
mafakuytaga, uku wasikiman vyaykushpa,
punguykita kirpashpa, sapalaykilla Dyusman
mafiakuy. Chayshina mafakuptikiqam, Tayta
Dyuslla uyashushpa, suq shumaq primyuta
.yumbaypa fiawpambi, rin qoshugqllapa.

7 ’Piru Dyusman mafakunaykillapaga, ama
kutin kutinga rimayllapachu Dyuspi mana
kriyigkunashinaqa. Chaqa paykunagam Kkutin

kutin ancha mafakunllapa dyusningunaman,
yuyashpa: Achkata rimashpa mafakuptiymi,
dyusniykuna rinllapa uyawaq, nishpa. 8 Amar
paykunashinaqa kayllapachu. Chaqga Taytanchiq
Dyusgqam manaraq ni manhakuptiki, yach'anna
imam faltashungi, nishpa. 9 Chayri kayshina
Tayta Dyusman marfiakuyllapa:

Taytanchiq Dyusitu syilupi kaq, qamllam an-
cha santu, mana nima uchayuqchu kangi.
Chaymi ancha balin, yumbay runa, warmi
gamtalla alabashunanllapa.

10 Shamuyri, qamna yumbayta shumaqta ka-
machinayki. Qam munashqaykitar yum-
bay runa warmi kay pachapi ruranqallapa,
anaq syilupi ruragkunashina.

11 Taytitu, tukuy diyapaqri mikunitayta qowayl-
lapa.

12 Mana allita rurashqaytapisri pirdunawayllapa,
noqaykuna waq mana alli rurawagkunata
pirdunashqayshina.

13 Dyablu munaptin tyintawaytapisri, ama dijay-
chu uchata rurachiwananga. Ashwanri
tukuy chay mana allikunamanda wash-
awayllapa.

. Tukuy imar gamtalla kasushunga. Chaqga qam-
llam ancha pudirniyuqqga kangi. Qamllam
ancha shumagqtaqa llipyangi. Chayshinal-
lar tukuy tyimpu kanga,, nishpa.

14°Chayri yumbay dafiachishugkunata pirdunayl-
lapa. Chaga mayqgan runa ichu warmi mana
allita rurashuptin, qamkuna pirdunaptikigam,

syilupi kaq Tayta Dyuspis uchaykimanda rin pir-
dunashuqg. 15 Piru paykunata mana pirdunap-
tikigam, Taytanchiq Dyuspis mana rinchu pir-
dunashugllapa.

Jisusmi nirqan, runakunapa flawpambiga ama
ayunananchiq

16Jisusqam kayshinapis yach'achikurgan:

—Ayunashpaqa, ama rurayllapachu Dyusta
shiminwanlla kasugkunashinaqa. Chaga
paykunagam ayunashpaqa, llakigkunashina
tukunllapa, rikagkuna ninanllapa: “Rikay,
akakaw, ayunaykanllapam”, nishpa. Piru
allita uyawayllapa: chay shiminwanlla
kasukugkunapaq chayshina niptinllapagam,
Dyusmandaga mana nima  primyunda
rinllapachu ch'askiq. 17 Chayraykur gqamkuna
ayunashpaqa, gaqllaykita mayllashpa,
shumaqta faqchakuyllapa, 18 rikashugkuna
ama yach'anambaq: Chay runam ayunaykan,
nishpa. Chayshina ruraptikillapagam, Tayta
Dyuslla yach'anqa. Chaymi payqa primyuykita
.yumbaypa fiawpambi, rin qoshug.

Dyusta kasushpaqam, syilupi tukuy imayuq
rinchiq kaq

(Lk 12.33-34)

19Jisusqam nirqambis:

—Amar llakiyllapachu, kay mundupi tukuy
imayuq kanaykiqa. Chaqa kay mundupigam
pulillakuna chay kusasnikikunata rin kush'kug.

Wakin kusasnikiqam rin mugosuyaq. Wakin-
dagam ladrunguna rin apaq. 20 Chay kusasku-
namandaqga ashwan mushuq bidapaq syilupi an-
cha yuyayllapa. Chaga wagpigam mana nima
pulillaga kanchu, imatapis kush'’kunanllapaqa.
Manam nimapis rinchu muqosuyaq, ni ladrun-
guna kanchu apananllapaga. 21 Chayri allita
yuyayllapa, tukuy imaykiwan Dyuspaq traba-
janayki. Chayshina trabajashpaqgam, Dyuspilla
ringillapa yuyakuq; mananam kusasnikipiqa.

Dyuspi allita yuyakushpaqam, allin fiawiyugshina
kanchigllapa
(Lk 11.34-36)
22Jisusqam kayshinapis yach'achikurgan:
—Nawinchiggam kwirpunchigpa michanshina.
Chaymi ancha yanapawanchiq allita rikakushpa,
yach'ananchiq:  ¢Maymanmi rini? nishpa.
Chayshinallam Dyuspis suq michashina paypi
kriyigkunapaqqga. Chaqa paymi yanapawanchigq,
yach'ananchiq: ¢Imam alli? ¢Imam mana allichu?
nishpa. 23 Piru Dyusmanda akrakashpaqgam,
tutayaqpishina puriykanchiq. Chaymi mana
nimatapis rinchigchu intyindiq Dyuspaqqa.

¢Mayganmi mas balin: Dyus ichu qellay?
(Lk16.13)

24 ’Manam pipis atinchu ishkay patrunda ka-
suytaga. Chaqa ishkay patrunniyuq kashpaqgam,
suq patrunninda ch'iqnishpa, suqta masta kuyan-
man. Chaymandaqam suqta manana kasush-
pachu, sugtana masta kasurinman. Chayshinal-
lam noqanchigkunapis mana atinchigqchu Dyusta
gellaytapis pullata kasuytaqa.

Dyusmi kwidan paypi yuyakugkunata
(Lk12.22-31)

25Jisusqam nirqambis:

—Noqgagqam niykillapa, ama llakiyllapachu:
¢Imatarag  mikushaq? ¢Imataraq upyashaq
kawsanaypaqqga? ¢Imataraq rurakushaq?

nishpallapaqa. Ima, ¢manachu yach'angillapa,
Taytanchiq Dyusmi bidaykita qoshushganshina,
mikunaykitapis rin qoshuq kawsanaykipag,
nishpaqa? Ima ¢manachu yach'angillapa,
paymi kwirpuykillapata rurashganshina rin
yanapashuqllapa mudanayuqpis kanaykillapa,
nishpaqga? 26 Pishqokunata chapashpa,
allita  yuyayllapa: Paykunagam mana
tarpukunllapachu, ni  kusichakunllapachu,
ni trujakunapi granukunata tandanllapachu.
Piru Tayta Dyus paykunata mantyinin.
Dyuspagqgqam gamkunaga masta balingillapa
chay pishqokunamandaqa. 27 Maya, ancha
munashpa masta wifiaytaqa, ¢atingimanchu midyu
mitru masta wifiayta? Manam. Chaymi niykillapa,
ama chayshinaqa llakiyllapachu, nishpa.

28 "Mudanaykipaqpis ¢imaraykutaq llakingilla-
paqa? Yuyayllapa chay liryu tuktukunapi.
Chaykunagam mana trabajanllapachu, ni
puchkakunllapachu. 29 Piru alliptam niykillapa,
chay ancha kapuq gubyirnu Salumungam
maychika ancha shumaqta mudakushpapis,
mana chay tuktukunashinaga mudakurganchu.
30 Yuyayllapapis gewakunapaq. Chaykunagam
suq tyimpupaqglla kawsan. Chaymanda
limpu chakiptinqam, rupachinapaqna balin.
Chayshina mana duragkuna kaptimbismi,

Dyusqa ancha shumaq munaypaqta mudachin.
Piru qamkunagam chay qewakunamandaqa
Dyuspaqga masta balingillapa. ¢Ima manachu
yuyakungillapa Dyuspiqa? Paygqam chay
tuktukunamandaqa ashwan mas shumagqta
gamkunataqa rin kwidashuqllapa. 3! Chaymi

niykillapa, ama llakiyllapachu: ¢Imataraq
mikushun?  ;Imataraq upyashun?  ;Imataraq
rurakushun? nishpaqa. 32 Dyuspi mana

yuyakugkunallam chay layapaqqga llakinllapa.
Piru gamkunagar ama paykunashinaqa
kayllapachu. Chaqa Taytanchiq Dyusmi allita
yach'an imam faltashungillapa, nishpaqa.
33 Chayri chay tukuy imapaq llakinaykimandaqa,
ashwan ancha munayllapa Dyus munashqanda
rurayta, paylla ancha allin kamachikugniki
kanambaq. Chayshina Dyus munashganda
ruraptikiqam, payqa ima nisitashqaykita rin
qoshuqgllapa. 34 Chayri ama llakiyllapachu:
{Qayaqa imaraq pasawanga? nishpaga. Kanan
kaqtalla allichayllapa. Qaya ima pasashuptin,
gayaraq allichayllapa.

7

Sugkunata ama jusgashunllapachu

(Lk 6.37-38, 41-42)

1Jisusqam nirqambis:

—Runa masikitaga ama jusgayllapachu,
gamkunatapis Dyus ama jusgashunambag.
2 Chaqa sugkunata jusgaptikigam, gamkunatapis
Dyusqa chayshinalla rin jusgashuqgllapa.
3 Qamkuna mas uchayugkunaga ama

jusgayllapachu kriyiq masikita, ashla uchata
ruraptinga. Chaqa jusgashpaqam, paypa
Nawimbi ugshitatashina rikangi. Piru manam
rikangichu qamba fawikipi suq bigatashinaqa.
4 Chayshina gamba kikin fawikipi suq biga
kaptinqa, ¢imashinataq kriyiq masikita atingi
niyta: “Dijaway chay fawikimanda chay uqshitata
surqonaypaq”, nishpaqga? 5 jA, shimikiwanlla
kasukuq! jQambagam kan grasyayki, sugkunata
jusganayki! Chayshina kanaykimandaqga puntata
gamba fawikimandaraq chay bigatashina surqoy.
Chaymanda allita rikakushparaq, atingiman
surqoyta chay ugshitatashina kriyiq masikipa
Nawinmanda.

Dyusta asipaqkunataqa ama
yach'achishunllapachu

6Jisusqam kayshinapis yach'achikurqgan:

—Ancha santu Tayta Dyusta asipagkunataqa
ama yach'achiyllapachu. Chaqa paykunakish
saqra allqo kanikugkunashina ancha
dafiachishungiman. Chay yach'akushqayki
nutisyaqgam ancha baliq ch'aniyuq perlasku-
nashina.  Piru Dyusta asipagkunagam chay
shumaq nutisyataga mana munanllapachu
uyayta. Chaqa paykunagam kuchikunashina
sarruykan chay llipyaq perlasshina nutisyataqa.

Ama shaykushpachu, Dyusman mariakushun

(Lk 11.9-13; 6.31)

7Jisusqam kayshinapis yach'achikurqgan:

—Dyusman (mana shaykuq) mafakuyllapa.
Chaga gamkuna chayshina mafiakuptikigam,
payqa rin qoshugllapa. Nisitashqaykita

maskashpaqam, Dyusmanda ringillapa ch'askiq.
Chagqa payman mafakushpagam, pungumbi
gayakuykangishina, yanapashunambag.
Chayshina (mana shaykuq) qayakuptikigam,
Tayta Dyusqa rin yanapashug. 8 Chaymi
mafakuqqa paymanda ch'askin; ima
nisitashqanda maskaggqam paypiqa tarin; chay
pungumbishina qayakuqgam ukuman yaykun.
97;Suq wambrayki tandata mafiashuptinchu, suq
rumita gongiman? Manam. 10 sichu suq piskaduta
mafhashuptinga, suq kulibrata gongiman?
Manéam. 11 Chaga gamkuna malukuna
kashpapismi, yach'angillapa wambraykillapata
allin kusaskunata qoyta. Piru Taytanchiq
Dyusqam gamkunamandaqa mas allin. jChaymi
payman yumbay mafiakuqtaga ancha rin yanapaq!
12 ’Qamkunagam munangi, suqkuna allita
rurashunambag. Chayshina munashpaqa,
ashwan qgamkuna allita ruray paykunata.
Chayshina rurashpaqam, ringi kumpliq Muysis

kamachikushqanda, Dyuspaq  rimaqkuna
yach'achikushqandapis.

Jisukristum suq kumparasyunda rurarqan
kich'ki punguwan

(Lk13.24)

13-14Jisusqam kayshinapis yach'achikurqgan:

—XKay bidapiqam kan ishkay pungu, ishkay fian.
Suq pungu, suq fianqam ancha anchu, mana nima
trabajuschu yaykunanchiq. Chaymi ancha achka
runakuna, warmikuna chay punguta, chay fianda
riykanllapa. Piru chay anchu fianmi rin apashuql-
lapa infyirnuman, chaypi ushyakanaykillapa.

Kambismi suq pungu, suq fian ancha kich'ki
ancha trabajus yaykunanchiq. Chayri allita
yuyashpa, chay kich'ki punguta yaykushpa, chay
kich'ki fianda riy. Chaqa wakingunallam chay
kich'ki punguta chay kich'ki fianda maskashpa
tarinllapa, mushuq bidaman ch'ayananllapa,
tukuy tyimpu kawsananllapa.

Runakuna rurashqanda rikashpa, yach'ashun:
Allin runa ichu malu, nishpa

(Lk 6.43-44)

15Jisusqam kayshinapis yach'achikurgan:

—Kwidakayllapa Dyuspaq rimaq tukugkuna-
manda. Chaqga paykunaqgam rinllapa niq: “No-
gaykunam Dyuspaq allip rimagkuna kanillapa”,
nishpa. Piru shunqonllapapiqam chay lubu (ichu
chay surru) wishata mikugkunashina rinllapa
kaq. Chayri allita kwidakayllapa yumbay chay
mana baliq yach'achikugmanda, gamkunata
ama pandachishunanllapa. 16 Kayshinam
paykunataqa atingillapa rigsiyta: Dyuspaqgchu
allipta yach'achikun ichu mana, nishpaqa.
Allita rurashpa kawsaptinllapagam, ringillapa
yach'aq: Alliptam Dyuspaq yach'achikunllapa,
nishpa. Piru chay llullakugkunagam mana baliq
yurakunashina. Chaga kashakunamandagam
mana  tandanchigchu  ubaskunata ichu
iguskunata. 17 Yumbay allin yuragam
allindalla pugon. Piru chay mana baliq yurapa
pugoyningqam mana balinchu mikunapaqqa.
18 Chaqga chay allin yurakunagam mana
atinllapachu  mana  baliqta  puqoytaqa.
Chayshinallam chay mana allin yurakunapis

maychikapis mana  atinllapachu allinda
pugoytaqa. 19 Chaymi yumbay chay mana allinda
pugoq yurakunataqa kuchushpa wichukunllapa
ninaman. Chayshinallam Tayta Dyusqa rin ruraq
chay llullakugkunataqga. 20 Chaymi niykillapa,
chay lullakugkunatagam atingillapa riqgsiyta,
ima laya kashqganllapata, allita ichu mana allita
ruraptinllapa, nishpa.

Dyusta mana kasugkunatam Jisusqa rin niq:
“Manam riqgsiykichu”, nishpa

(Lk 13.25-27)

21Tisusgam kayshinapis yach'achikurgan:

—Yumbay niwagkuna: “Kamachikuq Sifiursitu,
Kamachikuq Sifiursitu”, nishpagam, mana
rinllapachu yaykuq syilumanga. Chaqga Taytay
Dyus nishgandagam mana kasushqgallapachu.
Piru Taytay Dyusta kasugkunam paywan,
nogawan rinllapa kawsaqgqga. 22 Chaymi chay
jwisyu diyapiqa achka rinllapa niwaq: “jKa-
machikuq Sifiursitu, Kamachikuq Sifiursitu, qamba
shutikita myintashpam yach'achikurqgayllapa!

iShutikita myintashpam, dyablukunata
gatirqayllapa! jShutikita myintashpam, achka
milagrukunata rurarqayllapa!” nishpa.

23 Chayshina niwaptinllapagam, noqaga rini
niq: “Manam nunka rigsishushqallapachu kani.
Qamkuna mana alli ruragkunaqa akrakayllapa
nogamanda.”

Runakunapa  bidanllapam  ishkay laya

wasishina
(Mk 1.22; Lk 6.47-49)

24 ’Kay nishqgayta kasuggam suq ancha
yach'ayniyuq runashina. Chay yach'ayniyuqqam
wasinda  rurarqan  kaskajupa sawambi.
25 Chaymandagam ancha tamyaptin, rriyukuna
undaptin, ancha jwirti wayraptinga, chay
yach'ayniyugpa wasinga mana bulakarqganchu,
ancha allin simyintuyuq kashqanrayku. 26 Piru
kay nishqayta mana kasuggam suq tuntu
runa aqokunap sawambi  wasikugshina.
27 Chaymandagam ancha tamyaptin, rriyukuna
undaptin, ancha jwirtita wayraptin, chay tuntupa
wasinga limpu bulakarqgan.

28 Chaykunata Jisus yach'achikuptingam,
chay uyaqkunaga ancha  ispantashqgata
yuyarqanllapa: Jisusqam ancha yach'ayniyug,
nishpa. 29 Chaqa Jisusqam ancha yach'ayniyuq
kamachikuq kashpa, mana yach'achikuqchu
Muysispa liyningunata yach'achikugkunashina.

8

Jisusmi suq ismuykaq kwirpuyuq runata

kach'akachirqan
(Mk 1.40-45; Lk 5.12-16)

1 Chay lumamanda Jisus uraman riptinmi, an-
cha achka runakuna, warmikuna ikinda rirqan-
llapa. 2 Chaypim suq runa ismuykaq kwirpuyuq
shamushpa, iawpambi qongorikushpa, nirgan:

—Kamachikuq taytitu, yanapawayri. Chaqa
gamgam munashpa kay qeshyayniymandaqa das
atingi kach'akachiwayta, nishpa.

3 Chaymi Jisusqa chay millanaypaq runapa
sawanman makinda rurashpa nirqan:

—Munanim kach'akachishuyta. Kanalitan
kach'akay, nishpa.

Chayshina niptinllam, chay geshyayqa limpu
chingarqgan.

4 Chaymi Jisusqa nirgan:

—Amakish pitapis nimata ningichu “Kayshi-
nam kach'akachiwarqan”, nishpaqa. Ashwan
kuramanlla riy, pay rikashushpa nishunambaq:
“Kach'akashqganam kangi”, nishpa. Chayman-
daqga apay ufrindaykita Muysis kamachikushgan-
shina, yumbay yach'ananllapa: Chay runagqam
kach'akashqana, nishpa.

Jisusmi suq kamachikuq suldadupa kriyadunda
kach'akachirqan

(Lk7.1-10)

5 Jisus ch'ayaptin Kapirnawun llagtamanmi,
payman shamurgan suq suldadu rrumanu.
Paymi achka suldadukunapa kamachikugnin
kargan. Chay kamachikuq suldadupa suq ancha
kuyashqgan kriyadunmi qeshyaq karqan. Chaymi
chay suldaduga gemikashpa, Jisusta kayshina
rrugarqgan:

6 —Kamachikuq Taytitu, kriyaduymi wasiypi
ancha qgeshyaq kamapi. @ Mananam atinchu
kuyuyta. Kanan nanaywanmi ancha padisin,
nishpa.

7Chaymi Jisusqa nirgan:

—Rishaqri kach'akachiq, nishpa.

8 Chaymi chay kamachikuq suldaduga nirgan:

—Kamachikuq  Taytitu, qamkuna  isr-
raylinukuna ningillapa: Manam balinchu suq
isrraylinu yaykunambaq suq furastiru runapa

wasinman, nishpa. Ancha pudirniyuqmi
kangi. Chayri kamachikuylla, chay
kriyaduy kach'akanambaqqa. Chayshi-
nallam kach'akanqa. 9 Chaqa noqapismi
kamachiwagkunata kasuni. Chayshinallam
suldaduykunapis ima nishqayta kasuwanllapa.
Suqgninda “riy”, niptiyqam, rin. Suqta “shamuy”,
niptiyqam, shamun. Kriyaduykunata “kayta
ruray”, niptiyqam, ruran. Chaymi yach'ani:
Rimaptikillam, kriyaduyqa das rin kach'akaq,
nishpa.

10 Chayshina niqta uyashpagam, Jisusqa is-
pantashpa, kushikushpa, chay pullan rigkunata
nirgan:

—iKay furastiru runagam ancha shumitaqta
kuntistawan! jAlliptam  niykillapa, kay
nasyunninchiq Isrrayilpigam mana ni suq
runata tarishqachu kani kay ancha yuyakuq
furastiru runatashinaqa! 1! Chaymi niykillapa,
yumbay nasyungunamanda achka furastirukuna
Dyuspi kriyishpagam, chay unay agwilunchiq
Abrajanwan, Isakwan, Jakubuwan pulla
tiyashpa, rinllapa mikuq Dyuswan syilupi. 12 Piru
achka llaqta masinchiq isrraylinukunatagam
(nogqapi mana  kriyishqanrayku), sawa
tutayagman rinllapa wichukuq. Chaypigam
ancha padisishqanrayku waqashpa kirunllapata
rinllapa gech'yachiq.

13 Chayshina nishpagam, Jisusqa chay
kamachikuq suldadutaqa nirqgan:

—Riyna. Kriyishqaykishinam rin kaq, nishpa.

Chay nishgan urasllam kriyadunga
kach'akarganna.

Jisusmi Pidrupa swigranda kach'akachirqan

(Mk 1.29-31; Lk 4.38-39)

14 Suq diyam Jisusqa Pidrupa wasinman
shamushpa, Pidrupa swigranda tarirqan
jibriwan geshyaq kamapi kaqta. 15 Chaymi
Jisus chay warmita makinmanda piskaptinlla,
chay jibrimandaqa das kach'akarqgan.

Chaymandagam atarishpana, paykunata
gararqan.

Jisusmi achka qeshyaqkunata kach'akachirqan

(Mk 1.32-34; Lk 4.40-41)

16 Amsayaykaptinnam  dyablukuna ka-
machishqgan runakunata, warmikunata Jisusman
apamurganllapa. Chaymi payqa dyablukunata
“Llugshiy” niptinlla, chay runakunamanda
llugshirganllapa. Kach'akachirganmi
yumbay chay apamushqgan geshyagkunatapis.
17 Chayshinagam karqan Dyuspaq rimaq
Isayiyas kayshina iskibrishqan kumplinambaq:
“Paymi  tukuy laya nanayninchigmanda
kach'akachiwashqa kanchiq”, nishpa.*

Jisustam munarqanllapa sigiyta

(Lk 9.57-62)

18 Suq diya Jisusman ancha achka runa
tandakaptinmi, ch'awpinllapapina  kashpa,
yach'akugningunata nirgan:

—Aku pasaq kay ancha atun qoch'apa waq
chimba ladunman, gamkunawanlla kanaypaq,
nishpa.

* 8:17 Isaias 53.4

19 Chayshina niptinmi, suq runa Muysispa
liyningunata  yach'achikugqa  gemikashpa,
Jisusta nirgan:

—Yach'achikuq Taytitu, maytapismi
gamwanna munani riyta, nishpa.

20 Chaymi Jisusqa nirqan:

—Surrukunam mach'ayniyugkuna.
Pishqokunam kamachayugqkuna. Piru noqa
Dyusmanda shamuq runa kashpapismi, mana
nima wasiyuqchu kani samanaypaqqga. (Chayri
yach'akugniy kashpaqa, qambis nogashina
ancha ringi padisiq.)

21 Chaymandagqam suq yach'akug masiy
nirqan:

—Taytitu, dijawayri puntata rinaypaq taytayta
pambaqg. Pambashpagam gamwanna rini puriq,
nishpa.

22 Chayshina niptinmi, Jisusga nirgan:

—Mas allim nogawan purinayki. Chaqa no-
gapi mana kriyigkunagam warfiushqakunashina.
Chayri shamuyna nogawan purinayki. Taytayki
wahuptingam, chay wafiushqa laya aylluykikunana
pambanga, nishpa.

Jisusmi wayrata yakuta qasillachirqan
(Mk 4.35-41; Lk 8.22-25)

23 Jisusmi yach'akugningunawan yakupi
puriq barkupi rishpa, chay ancha atun qoch'ata
pasaykarqanllapa. 24 Piru yakupa ch'awpimbi
kaykaptinllapam, ancha jwirtitana wayrarqgan.
Chaymi yakuga ancha maqchikamushpa
undaykarganna chay barkumanga. Chayshina

kaykaptingam, Jisusqa pufiuykargan. 25 Chaymi
paykunaga Jisusta rikch'achishpa, nirganllapa:

—iAy, Taytitu, washawayllapa! jSeqaykanchig-
nam yakuman! nishpa.

26 Chaymi Jisusqa nirqan:

—¢Imaraykutaqg ancha manchangillapa? Qamku-
nagqam mana allitachu noqapi yuyakungillapa.

Chayshina nishpaqam, Jisusqa atarishpa, chay
wayrata yakuta jwirtita rimashpa, kamachishpa,
limpu qasillachirqan. 27 Chaymi ancha ispan-
tashqgata nirqanllapa:

—¢Ima laya runataq kay Sifiurninchiq Jisusqa?
Rikay, kamachiptinlla, yakuga wayrawan ka-
sushpa qasillargan, nishpa.

Dyabluwan lukuyashqa runakunam Jisusman
shamurqanllapa
(Mk 5.1-20; Lk 8.26-39)

28 Jisus chay ancha atun qoch'ata pasashpam,
ch'ayarqan Gadara lugarman. Chayshina
ch'ayaptinmi, pantyunmanda ishkay lukukuna
shamurqganllapaJisusta tinguq. Chaylukukunapa
ukumbiqgam dyablukunapa ispiritunguna
kashqanrayku, ancha wapukuna karqan. Kanan
chay lukukuna fiambi kaptinllapagqam, mana pipis
atirganllapachu pasayta. 29 Chaymi Jisusman
ch'ayashpaqa, chay lukukunaga Kkayshina
gayach'akurqgan:

—Qam Jisus Dyuspa Churinga, ¢imapaqtaq mi-
tikungi noqaykunamanga? ¢Ima shamushqachu
kangi kastigawaqllapa, manaraq jwisyu diya
ch'ayamuptin? nishpa.

30 Chay kaykashqganllapa sirkambigam
runakuna achka kuchikunata michiykarqanl-
lapa. 31 Chaymi chay dyablukunaqa Jisusta ancha
rrugarqganllapa:

—Noqgaykunata qatiwashpaqar, yush'ayku
dijaway, waq kuchikunaman yaykunayllapa,
nishpa.

32 Chaymi Jisusqa paykunata nirqgan:

—Maya, riyllapa waq kuchikunaman, nishpa.

Chayshina niptinmi, chay dyablukunaqga chay
runakunamanda llugshishpa, rirqanllapa chay
kuchikunamanna. Chaymi chay kuchikunaqa
das lukuyashpa, qaqamanda chay ancha
atun qoch'aman yumbay seqashpa, yakupi
ch'uqashpa, limpu wafiurqganllapa.

33 Chaymi chay kuchikunata michigkunaqa an-
cha manchashpa, kallpaylla rirqanllapa Gadara
llagtaman abisakuq. Ch'ayashpagam nirqanl-
lapa:

—]Jisusqam chay ishkay lukukunataqa
kayshina kach'akachirqgan, nishpa.

34 Chaymi yumbay chay gadarinukuna
manchashpa, Jisus kaykashqanman shamushpa
nirganllapa:

—]Jisus, yush'ayku kay llagtamandaqa riyna suq
laduman, nishpallapa.

9

Jisusmi suq runa waflushqashina kKwirpuyuqta
kach'akachirqan
(Mk2.1-12; Lk 5.17-26)

1 Chayshina niptinllapagam, Jisusqa yakupi
puriq barkuman yaykushpa, pasarqan suq
ladu chimbaman llagta Kapirnawunman.
2 Chaymi chaypina kaykaptinqa, runakuna
ch'ayarqanllapa suq runa waflushqashina
kwirpuyuqta parapi apamushpa. Chaymi
Jisusqa yach'ashpa: Chay runakunam noqapi
ancha yuyakunllapa, nishpaqa, chay runa
wafushgashina kwirpuyuqta nirqan:

—Ijitu, ama llakiychu. Nogam uchaykikuna-
manda pirdunayki, nishpa.

3 Chayshina Jisus niptingam, Muysispa
liyningunata wakin yach'achikugkuna
uyashpa, kayshina yuyarqanllapa: Kay
runagqam Dyusshina yanga tukushpa, Tayta
Dyusta burlaykan, nishpa. 4 Chaymi Jisusqa
yuyashqganllapata yach'ashpa, paykunata nirqgan:

—c¢Imaraykutaq chayshina mana baligkunataqa
yuyaykangillapa? 5 May4, ¢imataq mas trabajus
ruranaypaq, ichu ninaypaq: “Uchaykikunatam
pirdunayki” ichu ninaypaq: “Kach'akachiykim;
atarishpa, riy” nishpa? 6 Maya, kayta
rikachishgayki yach'anaykillapa: Tayta Dyus
Jisusta pudirniyuqta rurashqga, kay mundupi
runakunata uchangunamanda pirdunanambag,
nishpa.

Chaymandagam Jisusqa chay runa
wafhushgashina kwirpuyuqtaqga nirqgan:

—Atarishpa, paraykita apashpa, riyna wasiki-
man, nishpa.

7 Chaymi chay runaqa das atarishpa,
kach'akashqana rirgan wasinman. 8 Chay
milagruta ruraptinqam, chay rikagkunaqa

ispantashqata Dyusta kayshina ancha
alabarqanllapa:

—Dyusilupagi, Taytitu, pudirnikitam qoshqa
kangi chay runakunata, nishpa.

Jisusmi Matiyuta akrarqan, yach'akugnin

kanambagq
(Mk2.13-17; Lk 5.27-32)

9 Jisusqam chay kashqanmanda shamugshi-
naga, noqa Matiyuta rikawargan kuntribusyun
kubrakunay dispachuypi tiyaykaqta. Chaymi ni-
warqgan:

—Shamuy. Aku nogawan, nishpa.

Chayminoqaqga chay urasna paywan rirqay.

10 Chaymandagam Jisus noqaykuna
yach'akugningunawan  wasiypi  mikuykap-
tiyllapa, wakin kuntribusyunda kubrakuq
masiykuna, suq laya uchayuq runakunapis
ch'ayamushpa, pullayllapana tiyarqganllapa.
11 Chaymi wakin farisiyu duktrinayugkunaqa
chayta rikashpa, nogaykuna Jisuspa
yach'akugningunata niwarqanllapa:

—c¢Imaraykutaq Jisusqa chay millanaypaq kun-
tribusyunda kubrakugkunawan, chay suq laya
mana baligkunawanqga mikuykan? nishpa.

12 Chaymi Jisusqa chayshina niqta uyashpaqa,
nirqan:

—Mana geshyagkunagam mana munanchu
ambikuqtaqa. Qeshyagkunallam munan
ambikuqtaqa. 13 (Kay wuchayugkunam
geshyagkunashinaqa.) Chaymi paykunata
washaq shamushqgaqga Kkani. Manam
shamushqachu kani chay allin tukugkunata

washag. Chayrayku yach'akuyllapa Dyuspa
Santu Librumbi kayshina nishqanda: “Noqaqam
munani llakipakugkuna kanaykillapa. Chaymi
gamkuna suqgkunata mana llakipaptikiqa,
mana munanichu ufrindaykillapata gowashpa

adurawanaykiqa”, nishpa.™

Jisustam ayunupaq tapurqanllapa
(Mk 2.18-20; Lk 5.33-35)

14Jwan Shutichikuqgpa yach'akugqningunam Jis-
usman gemikarqganllapa, kayshina tapunambaq]l-
lapa:

—Taytitu, nogaykuna Jwanda kasugkunagam
ayunanillapa. Yumbay chay farisiyu duktri-
nayugpismi ayunanllapa. ¢Imaraykutaq qamba
yach'akugnikikunaga mana ayunanllapachu?
nishpa.

15 Chaymi Jisusga paykunata nirgan:

—Maya, suq runa Kkasaraykaptinqgachurag,
yanasunguna (yanasanguna) chaypi pullan
kaykaptin, ¢ayunanmanllapa? Manam.
Chayshinallam kay yach'akugniykunaqga
noqawan kashpaqa, kushikuykanllapa. Chaymi
manaraq ayunanllapachu. Piru suq diyam
(ch'igniwagkuna) paykunamanda rinllapa
akrawag. Chayshina akrawaptinraqmi,
paykunapis rinllapa ayunag.

16 "Manam pipis mawka mudanandaqa
mushuq rritasuwanga rrimindanchu, ¢manachu?
Chayshina ruraptinqach'i, chay mushuq
rritasuqa gendishpa, ashwamba llikinman
chay mawka mudanataga. 17 Chayshinallam

* 9:13 Oseas 6.6

llullu binutapis mana wichunchiqchu mawka
gara taligamanqga. Chaqa chay llullu binugash’
garwashpa, chay mawka (qara taligata
pach'yachinman. Chayshinam pulla gesachakan-
man binuwan qara taligaqa. Chaymi llullu
binutaga mushuq gara taligaman wichunchigq,
ama ni binu ni taliga gesachakanambaq. [Nuta:
Jisuspa chay mushuq yach'achikushqangam
chay llullu binushina. Isrraylinukunapa
chay unay kustumbringunagam chay mawka
qara taligashina.  Chaymi mana balirqanchu
taqllunanllapa Jisuspa mushuq duktrinangunata
chay mawka kustumbrikunawanqa.]

Jisusmi suq warmita kach'akachishpa, suq chi-

nata kawsachimurqan

(Mk 5.21-43; Lk 8.40-56)

18 Chayshina Jisus rimaykaptinmi,
ch'ayamurgan suq runa. Chay runagam

isrraylinukunapa suq kamachikugnin karqgan.
Payqam Jisuspa fawpambi qongqorikushpa,
kayshina ancha rrugarqgan:

—Taytitu, chinitaymi kanalitan wafiurqanna.
Yush'ayku aku kawsachinayki. Chaqga kriyinim:
Makikita sawambi ruraptikim kawsaringa,
nishpa.

19 Chaymi Jisusqa “Ari”, nishpa, chay
lugarmanda llugshishpa, noqaykuna
yach'akugningunawan chay runawanna
rirqayllapa.

20-21 Chaymi fianda riykaptiyllapaqa, suq
warmipis noqaykunawan riykarqgan. Chay
warmitaqgam dusi wata tukuyta yawar mana

dijashqachu karqgan. Chaymi yuyarqan:
Jisuspa kapamba manyanda llamkashpallam
kach'akashaq, nishpa. Chayshina yuyashpa,
manchashpapismi, chay warmiqa ikinda
rigshina Jisuspa kapamba manyanda ashlita
llamkargan. 22 Chayshina llamkaptinmi, Jisusqa
ikinman tikrakashpa, chay warmita chapashpa
nirqan:

—Ijita, ama manchashpachu, animakay.
Noqgapi allita yuyakushqgaykiraykum
kach'akashqana kangi, nishpa.

Chaymi chay urasmandapacha chay warmiqa
kach'akarganna.

23 Chaymandagam Jisusqa chay kamachikuq
runapa wasinman ch'ayashpaqa, rikargan
runakunata, warmikunata kunyalla waqaykaqta,
flawtirukunatapis. 24 Chaymi Jisusqa paykunata
nirgan:

—Ashuyllapa. Manam wafiushgachu chinitaqa.
Pufiuykanllam, nishpa.

Chaymi chay uyagkunaqga Jisusta asiparqganl-
lapa. 25 Chaymandaqam chay asipagqkunataqga
ukumanda sawaman surqoshpa, Jisusqa
uku wasiman yaykurqgan. Chaymandagam
chay almataga makinmanda piskaptin, das
kawsamushpa, shayargqan. 26 Chaymi chay
milagruta rurashqambaqqga, Jisuspa famanga
tukuy mayta shikwakarqgan.

Jisusmi ishkay sarkukunata chapachirgan

27 Chay Jayrupa wasinmanda Jisuswan riykap-
tiyllapam, ishkay sarkukuna ikiyllapata rirqan,
ancha jwirtita qayakushpa:

—iUnay Dabidpa Karu Willkan, yush'ayku
llakipawayllapa!  nishpa. [Nuta: “Dabidpa
Karu Willkanmi” munan niyta: “Dyus Akrashqan
Washadur”, nishpa.]

28 Chaymandagam Jisusqa suqg wasiman
ch'ayashpa, ukuman yaykuptinga, chay ishkay
sarkukunapis ikinda yaykurgan. Chaymi Jisusqa
paykunata tapurgan:

—¢Qamkunagachu  kriyingi: Jisusmi atin
kach'akachiwayta? nishpa.

Paykunaqgam nirgan:

—Ari, Taytitu, nishpa.

29 Chaymi Jisusqa fawinllapata llamkashpa,
nirgan:

—Qamkuna kriyishqaykishina kanqa, nishpa.

30 Chayshina  niptinllam, paykunapa
Nawingunaga ancha klarutana rikakurqanllapa.
Chaymandaqgam Jisusqa paykunata nirgan:

—Amakish pitapis parlachingillapachu kay
rurashgaypaqqa, nishpa.

31 Piru paykunagam chay wasimanda
llugshishpa, @ w